
СУ РЕСУРСТАРЫ ЖӘНЕ ОЛАРДЫ ТИІМДІ ПАЙДАЛАНУ

Жакупбекова  С.Г.

Жер бетінде сусыз тіршілік болмайтындығы бәрімізге белгілі.Ал, осы
мөлдір,исі жоқ сұйықтық елімізже жеткілікті ме?

Еуразия құрлығының ішкі бөлігінде орналасқан Қазақстан аумағы
солтүстік жарты шардың аридтік құрғақ аймағына жатады.Еліміздің жазықтық
бөлігін алып жатқан белгілі Қызылқұм,Бетпақдала,Мойынқұм,Каспий маңы
ойпаты,Үстірт,Сары-есіе Атырау шөлді аудандарында  жылдық жауын-шашын
мөлшері 100-150 мм болса,ал еліміздің солтүстік-шығыс және орталығында
орналасқан Сарыарқа,Ұлытау, Көкшетау, Баянауыл,Қарқаралы сияқты аласа тау
жоталарында оның мөлшері 300-500 мм-ге дейін ғана  артады.Ал республиканың
2%-дай ғана аумағын алып жатқан Тарбағатай,Жетісу Алатауы,Іле
Алатауы,Талас,Қаратау,Шу-Іле секілді таулы аймақтарында ғана жылдық
жауын-шашын қабаты 500-900 мм-ге дейін өседі.Қазақстанның табиғи
жағдайының тағы бір ерекшелігі мұндағы жыл сайын ағып өтетін 100-120,5 км
өзен суларының жартысына жуығы республикадан тыс жерлерде қалыптасады
немесе олар транзиттік жолмен ағып өтеді.Осы суды елдің аумағына жайып
жібергендегі су қабатын гидрологияда  ''ағынды қабаты '' дейді.Ол жер бетіне
түскен атмосфералық жауын-шашынның булануға және топыраққа сіңуге
жұмсалғаннан кейінгі қалған ағатын бөлігін көрсетеді.Қазақстан аумағы үшін
бұл ағынды қабаты бар-жоғы -42мм климаты өте құрғақ Түрікменстан үшін бұл
көрсеткіш мұнда Қарақұм  каналы салынғаннан кейін 139 мм-ге жеткен,көрші
Ресей мен Өзбекстанда-250мм,ал Қырғызстан мен Тәжікстанда-600 мм-ден
жоғары.

Қазақстандағы жер асты суларының мөлшеріклиматтық құрғақшылығына
және дала өзендерінің құрғап қалатындығына байланысты жер беті суларының
10%-дай ғана үлесін құрайды.Оның үстіне олардың табылған қорларының
бірқатары қандай да жолдармен өзен суларымен байланысты және де жер асты
суларының бірқатар бөлігінің минералдылығы  жоғары болып келеді,ал
іздестіру,бұрғылау жұмыстарын жүргізу қымбатқа түседі.Сол себепті жер асты
сулары экономиканың суды көп қажет ететін салаларын сумен қамтамасыз ете
алмайды.

Орталық Азияның басқа елдерімен қатар Қазақстан үшін де су ресурстары
әлеуметтік-экономиканың дамуды анықтайтын негізгі факторлардың бірі.1995
жылдың өзінде Халықаралық қайта құру және даму банктің вице-президенті
Исмаил Серагальдин  XXI ғасырда елдер арасындағы қақтығыстар мұнай үшін
емес су үшін ұшқындауы мүмкін деген пікір айтқан.Қазақстанда ауыл
тұрғындарын сумен қамтамасыз ету көрсеткіші көптеген облыстарда тәулігіне
әрбір тұрғынға 30-50 литрден келіп отыр,ал жекелеген Маңғыстау,Батыс



Қазақстан және Қызылорда облыстарында суды тұтыну бір тұрғынға 25 литрден
төмен.Салыстыру үшін мынадай деректерді көрсете кетейік.Тәулігіне 1 адамның
суды тұтынуы Мәскеуде-700 литр,Ташкентте-500 литр,Парижде-450
литр,Лондон мен Копенгагенде-250 литр.

Республиканың әлеуметтік-экономикалық даму жоспарына сәйкес суды
жалпы пайдалану мөлшері болжам бойынша 2005 жылы 23-25 км-ге жетеді деп
саналуда.Еліміз біз күткендей даму сатысының келесі баспалдағына аяқ
басқанда (оған күмәніміз жоқ),су тапшылығы біз үшін үлкен проблемаға
айналмақ.Бірінші кезекте өзендер суының тапшылығына ұшырамаймыз,себебі
жер астынан алынатын су көлемі беттік суларға қарағанда анағұрлым
аз.Қазақстанда су ресурстарының тапшылығымен қатар олардың мерзімдік
құбылмалылығының жоғары болып келуі жағдайды одан сайын
күрделендіреді.Зерттеулер бойынша суы мол жылдарға қарағанда қуаңшылықты
3 жыл сәйкес келеді.Мұндай суы аз жылдары Шығыс Қазақстан ғана өзін сумен
қамтамасыз ете алады. Бірақ соңғы кезде Қытай Халық Республикасы қара  Ертіс
өзені бойын игеру жоспарын жасап отыр.Қазірдің өзінде Қытайда шекараға
жақын жерден Ертіс өзенінен қарамай кен орнына канал қазылған.Есептеулерге
жүгінсек,осы канал арқылы қара Ертістің 20% ағынды суы алынатын
болса(деректер бойынша каналдың су өткізгіштігі одан да жоғары көрінеді),
онда Шығыс Қазақстан өңірі де сулары да ластануда. Адамзат өз қажеті үшін
тұшы судың орасан көп мөлшерін пайдаланады. Негізгі тұтынушылар өнеркәсіп
органдары және ауыл шаруашылығы.Сондай-ақ тұшы суларды көп
пайдаланатын салаларға тау-кен орындары, химия, мұнай химиясы, қағаз-
целлюлоза,тамақ өнеркәсіптері жатады. Бұлардың еншісіне бүкіл өнеркәсіпке
жұмсалатын судың 70% келеді.

Қазіргі таңда адам коммуналдық-тұрмыстық қажеттілігі үшін ас суды көп
пайдалануда.Қолданатын судың мөлшері аймаққа,өмір сүру деңгейіне
байланысты адам басына шаққанда 3 литрден 700 литрге дейін келеді.Өткен 50-
60 жыл ішіндегі суды пайдалану мәліметтеріне сүйене отырып,жыл сайын суды
пайдалану артып,табиғат үшін орны толмайтын судың мөлшері 4-5 %-ды
құрайтыны есептелген.Суды пайдалану және ысырап ету осы қарқынмен
жалғаса берсе,халық санының өсуіне және өндіріс орындарының дамуына
байланысты 2100 жылға адамзат тұшы судың бүкіл қорын тауысуы
мүмкін.Қазіргі кезде тұшы судың жетіспеуі,су ресурстары жеткілікті жерлердің
өзінде де байқала бастады.Тұшы сумен қала халқының 20%, ауыл халқының 50%
қанағаттандырылмай отыр.

Сумен қамтамасыз ету Қазақстанда аумақтар бойынша біркелкі
таралмаған.Сумен тек Шығыс Қазақстан облысы ғана жақсы қамтамасыз
етідген(290 мың м3/1км2) .Ал Атырау,Қызылорда және Маңғыстау облыстары
сумен жеткіліксіз қамтамасыз етілген.Жалпы Қазақстан бойынша табиғи су
ресурстары туралы мәліметті 9 кестеден көруге болады.

Мыңжылдық даму мақсаттарының есебі бойынша Қазақстан халқының
басым көпшілігі ауыз судың сапалы көздерін пайдалану,сумен жабдықтау мен
санитарлық қызмет көрсетуді қаржыландыру жағынан дәреже деңгейі төмен
күйде қалып келеді.Республикада су құбырлары желісінің 70% жұмыс істемейді
және 23 %санитарлық-гигиеналық талаптарға сай емес.Жұртшылықтың



лайланған ашық ауыз су көздерін,өзен-көл,арық,құдық суларын, пайдалануынан
жыл сайын жұқпалы аурулар,сүзек,сары ауру тырысқақ пен ішек,асқазан
аурулары өршіп бара жатыр.Мысалы,Атырау облысы тұрғындарының 20%
кермек татығын су ішіп арық суларын пайдаланады.Таза сумен қамтылған
делінетін Алматыдағы су жүйелерінің 70% тұрмысқа жарамсыз.

Судағы химиялық және улы заттардың мөлшерін Мемлекеттік
стандарт(ГОСТ) реттеп отырады.Олар-бериллий,молибден,селен иондары және
кейбір синтетикалық және радиоактивті заттар.Бұл заттардың әрқайсысының
шекті концентрациясы да әртүрлі.Әдетте миллиграмның мыңнан,он мыңнан бір
бөлігі.Мымалы,мышьяктың шекті мөлшері-0,05 мг/л,бериллий-0,0002 мг-
л.Мемлекеттік санитарлық-эпидемиологиялық қызмет бүкіл орталық су
жүйесіндегі: су сақтау қоймаларында,оның жүйеге түсер жерінде,бөліну
жүйесінде судың сапасын үнемі бақылап отырады.Егер су құбыры жүйесі 10
мың адамға қызмет көрсетсе Мемлекеттік стандарт.Судың физикалық,химиялық
және биологиялық қасиеттерінің өзгеруі салдарынын лның табиғи тазару және
жаңғыру қабілетінің азаюынан  су ресурстарының жағдайы өзгереді.Сондықтан
барлық су ресурстары ластанудан,қоқыстанудан және сарқылудан қорғалуы
тиіс.Олай болмаса,табиғи жүйенің экологиялық тұрақтылығы
бұзылып,халықтың денсаулығы нашарлап,барлық қорлары азаюы және сумен
қамтамасыз ету нашарлауы мүмкін.


